
Pwy?
Mae Antur Waunfawr yn Fenter Gymdeithasol flaenllaw a sefydlwyd yn 1984 sy'n
cynnig cyfleoedd iechyd a llesiant, hyfforddiant a cyfleoedd gwaith i unigolion ag
anableddau dysgu yn y gymuned.

Er mwyn sicrhau nifer o ffrydiau incwm a phrofiadau amrywiol i unigolion, mae gan
yr Antur nifer o fusnesau llewyrchus cynaliadwy, a chaiff yr holl elw ei ail-
fuddsoddi yn y gwasanaeth ac yn y gymuned. 

70

100

Yn cefnogi 70 o
unigolion ag
anableddau dysgu.

Datganiad Llesiant Antur Waunfawr 2016

Er mwyn gwireddu amcanion Deddf Llesiant Cenedlaethau’r Dyfodol (2015),
Deddf Gwasanaethau Cymdeithasol a Llesiant (2014) a Deddf Teithio Llesol (2013),
cyhoeddwyd Antur Waunfawr Datganiad Llesiant (2016).

“Hyrwyddo llesiant, iechyd da ac hapusrwydd, a galluogi unigolion fydd conglfeini
gwasanaethau Antur Waunfawr i’r dyfodol.

Darperir gofal, cefnogaeth weithgar, hyfforddiant a gwaith ystyrlon mewn modd
effeithlon a chymesur i ateb gofynion pobl ag anableddau dysgu a phobl
ddifreintiedig yn lleol. 

Fel menter gymdeithasol bydd Antur Waunfawr yn cyfarch anghenion
cymdeithasol, amgylcheddol, economaidd a diwylliannol y gymuned leol– a hynny
trwy gyfrwng y Gymraeg neu ddewis iaith yr unigolyn, ac mewn partneriaeth. 

Ein nod yw creu cymdeithas arloesol, gyfartal, gynhyrchiol a charbon isel trwy
feithrin teulu o fusnesau cynaliadwy yn lleol - cychwyn wrth ein traed a
gweithredu’n uchelgeisiol i sicrhau llesiant a chymunedau gwydn.”

Yn cyflogi  100
aelod o staff.



Iechyd a Llesiant
Yn unol a’n Datganiad Llesiant, mae cynnal gweithgareddau iechyd a llesiant yn
rhan o’n rhaglen wythnosol gyda amrywiaeth o sesiynnau gwahanol at ddiddordeb
a gallu pawb. Dyma rai o’r gweithgareddau:



Safleoedd a Phrosiectau



Darparu gwaith a gweithgaredd ystyrlon a deniadol a
chyfleoedd hyfforddiant blaengar mewn amgylchedd
gefnogol i unigolion ag anableddau a’r difreintiedig. 

Darparu cartrefi o ansawdd uchel gyda chefnogaeth a
pharch i rymuso’r unigolion i fyw bywydau llawn ac
annibynnol fel tenantiaid.

Darparu cynlluniau cynaliadwy a gwasanaethau ail-
ddefnyddio ac ail-gylchu proffesiynol yng ngogledd
Cymru mewn cydweithrediad â chyrff statudol a
phreifat.

Datblygu modelau o gynllunio person canolog a
hyrwyddo Cefnogaeth Weithgar fel rhan o gynlluniau
yr unigolion, a rhaeadru’r broses trwy
weithgaredd/gwaith yr Antur.

Hyrwyddo integreiddio a byw’n iach ym mhob agwedd
o’r gwasanaethau a darpariaeth hamdden i gyfarch
iechyd da, llesiant ac hapusrwydd sy’n ateb gwir
ofynion yr unigolion.

Darparu cyfleusterau hygyrch i ymwelwyr, cwsmeriaid
a’r gymuned leol, a meithrin diddordeb a ffynonellau
incwm cynaliadwy o’r gweithgareddau a’r safleoedd.

Datblygu gweithgareddau cynaliadwy sy’n gydnaws ag
anghenion ardal Waunfawr a Chaernarfon a chefnogi’r
gymuned ehangach a gwarchod yr amgylchedd.

Creu canolbwynt newydd llesiant a hwb i’n busnes
beicio ag ystafell sensori ym Mhorth yr Aur,
Caernarfon.

Bod yn gyflogwr rhagorol a blaengar, a hybu’r iaith,
diwylliant, a’r economi leol.

Nod ac Amcanion Rydym yn dangos parch tuag
at unigolion ag anableddau
dysgu, staff, y cyhoedd, y

gymuned a’n diwylliant bob
tro. Mynegwn empathi

gyda’r unigolion sy’n derbyn
gwasanaeth er mwyn deall a

diwallu eu hanghenion.

Er mwyn cyfarch
hapusrwydd a llesiant rydym

yn darparu dewis eang o
weithgareddau a

gwasanaethau gyda’r
unigolyn yn ganolog.

Gweithredwn yn gynaliadwy
- yn gymunedol,

amgylcheddol ac yn ariannol
er mwyn cynnal diwylliant,

iaith, cymuned ac
amgylchedd ffyniannus.

Datblygu’r unigolyn a’r
gymuned i’w llawn

botensial yw arwyddair yr
Antur ac anelwn i rymuso’r
economi leol a gwarchod

yr amgylchedd hefyd.

Arweinir a rheolir y mudiad
yn effeithiol gan Fwrdd a

swyddogion profiadol gydag
agwedd entrepreneuraidd i

gyflawni gwasanaethau o
safon.

Parch

Llesiant

Cynaliadwy

Grymuso

Proffesiynol



Cynaliadwy

Bryn Pistyll, Waunfawr

Rydym yn tyfu ffrwythau
a llysiau yn ein gardd a
twnel polythen drwy

gydol y flwyddyn. Rydym
yn defnyddio’r ffrywthau

a llysiau ar gyfer creu
prydau a chynnyrch
cartref i’w gwerthu.

Mae Caffi Blas y
Waun yn paratoi a

gwerthu Bara Brith,
jam, siwtnis a nionod

picyl. Gall rhain eu
cyflwyno fel pecyn

hampr. Mae’r crefftau
rydym yn greu

wedi’w gwneud o
ddeunyddiau

wedi’w ailgylchu.

Mae’r seidr yn cael eu
gynhyrchu yn ein bragdy
bychain ar y brif Safle yn
Waunfawr. Mae 3 math o
seidr, ag enillodd y blas

Rhiwbob ag afal yn y
Great Taste Awards

2021.

Rydym yn rheoli 9 tŷ preswyl
lle darparwn gefnogaeth 24

awr gyda gwasanaeth wedi ei
deilwra ar gyfer yr unigolion

yn unol â’u hanghenion.
Rydym yn cynnal gwasanaeth
aml-ofynion lle mae unigolion
yn derbyn cefnogaeth un i un

wedi’i seilio ar iechyd a
llesiant.

Mae’r byngalo
hygyrch wedi’w

ddylunio ar gyfer
pobl ag

anableddau

Gerddi Caffi Blas y Waun

Crefftau

Perllan y Fro

Byngalo Ysbaid

Gwasanaeth Aml
Ofynion a Chynllun

Tai Preswyl



Warws Werdd & Sied Werdd

Caergylchu & Llarpio Antur
Canolfan ailgylchu mewn partneriaeth â Chyngor Gwynedd yw
Caergylchu, ac mae Llarpio Antur yn wasanaeth llarpio papur
cyfrinachol sy’n gwasanaethu busnesau a chartrefi ar hyd a lled
gogledd Cymru, gyda thros 1,200 o gwsmeriaid. Rydym yn
gweithredu yn unol â gofynion rheolau GDPR.

Beics Antur

3 Busnes Gwyrdd

Canolfan a siop sy’n ailgylchu ac ailddefnyddio dodrefn a
dillad yw'r Warws Werdd.

Derbyniwyd £502,000 yw grant ar gyfer Sied Werdd o
grant gan Lywodraeth Cymru i ddatblygu Sied Werdd
newydd mewn partneriaeth â Chyngor Gwynedd, er mwyn
gwella isadeiledd ailddefnyddio ac ailgylchu Gwynedd, a
chynyddu tunelledd ailgylchu’r sir.

Bydd ein gofod Ffiws hefyd yn cael ei leoli yn y Sied Werdd.

Siop sydd yn hurio, trwsio, gwasanaethu, trosi, a gwerthu beics ym Mhorth yr Aur. 

Mae pob math o feics ar gael i’w hurio: hybrid, e-feics, beics addasedig megis beic
ochr-yn-ochr, tandem, a seddi neu drelars plant.

Mae adeilad Beics Antur hefyd yn cynnwys yr Ystafell Synhwyraidd sydd ar gael
i’r cyhoedd i’w llogi rhwng dydd Llun a dydd Gwener 9-5.



Staff Rheoli
Ellen Thirsk Prif Weithredwraig 

Mae Ellen yn Gyfarwyddwr i Galeri, menter gymdeithasol a chreadigol yng
Nghaernarfon ac yn Gadeirydd i gorff Llywodraethwyr Ysgol Pendalar. Mae hi wedi
gwirfoddoli i’r Samariaid am gyfnod o 15 mlynedd yn y gorffennol ac wedi cael
trawstoriad o brofiadau rheoli mewn Iechyd, Tai a Gofal Cymdeithasol dros gyfnod
o 31 mlynedd. Mae Ellen yn aelod siartredig o’r corff CIPD ac wedi cymhwyso ar
lefel uwch mewn Cyfraith Cyflogaeth ac Iechyd a Diogelwch (NEBOSH).

Stephen Goodwin Uwch Reolwr Gwasanaethau Dydd a Phreswyl 

Mae Stephen yn aelod o Grŵp Trawsffurfio Gwasanaeth, Cyngor Gwynedd. Mae
gan Stephen dros 24 mlynedd o brofiad yn y maes gofal. Mae wedi cymhwyso fel
Rheolwr Cofrestredig lefel 4. Mae Stephen hefyd wedi cwblhau cyrsiau mewn
arweinyddiaeth a rheoli staff. 

Haydn Jones Uwch Reolwr Busnesau Gwyrdd 

Mae gan Haydn brofiad helaeth o annog unigolion yng Nghymru a thramor tra
roedd yn gweithio yn America drwy ei waith hyfforddi gyda thrawstoriad o
unigolion (abl ac anabl).

Mae ganddo brofiad eang o reoli ac mae’n gyfrifol am reoli a rhedeg gwasanaethau
ailddefnyddio ac ailgylchu o fewn yr Antur. 

Mae wedi cymhwyso i lefel graddedig (MA) mewn Addysg ac mae wedi mynychu
trawstoriad o gyrsiau rheoli, ac yn ddiweddar wedi cwblhau NVQ Lefel 3 mewn
Ailgylchu. 

Sioned Hughes Rheolwraig Cyllid 

Mae gan Sioned arbenigaeth a phrofiad eang o’r maes cyllid a gweinyddiaeth,
rheoli busnes a datblygu a sefydlu sustemau a gweithdrefnau. Mae wedi ei
chymhwyso i Lefel 4 yn ‘Association of Accounting Technicians’. 

Mae ganddi sgiliau rheoli da ac wedi mynychu trawstoriad o gyrsiau cyllid a
rheolaeth, yn ogystal â phrofiad helaeth o ddelio gyda sefydliadau allanol, e.e.,
cyfrifydd, prif bartneriaid ariannol, ayb. 



Gwenlli Wynne Rheolwraig Datblygu Busnes 

Mae gan Gwenlli ddealltwriaeth a phrofiad gyda phob adran yn Antur Waunfawr
gan ei bod wedi bod yn gynorthwyydd personol i Menna a Huw Davies (cyn-
Ddirprwy Brif Weithredwr) cyn symud ymlaen i’w swydd bresennol. Mae ganddi
BSc Gofal Iechyd a Chymdeithasol. Mae Gwenlli wedi mynychu cwrs arwain gyda
‘Learn to Inspire’, ac mae ganddi brofiad helaeth o ddelio gyda sefydliadau allanol
megis mentrau cymdeithasol eraill, Gwasanaethau Cymdeithasol, Cynghorwyr
lleol ayb. 

Margaret Jones Rheolwr Cydymffurfio ag Ansawdd

Profiad helaeth o faes gweinyddol ac wedi datblygu ei hun o fewn y Cwmni i’r rôl
bresennol. Wedi cymhwyso mewn IOSH, Tystysgrif NEBOSH mewn Iechyd a
Diogelwch Galwedigaethol a Tystysgrif Diogelwch Tan NEBOSH.  

 Hefyd wedi cymhwyso fel Cymhorthydd Cyntaf Iechyd Meddwl, Hyfforddiant
Asist, Ymarferydd I-Act a Hwylusydd Lles ac yn teimlo’n angerddol dros allu rhoi
cefnogaeth i staff pan fo’r angen, gan weithio i sicrhau fod iechyd a llesiant staff
yn flaenllaw.

Yn bersonol, fel gofalwr di-dal profiad cryf o gydweithio gydag asiantaethau,
sgiliau cyfathrebu cryf, empathi naturiol a’r gallu i ddatrys problemau yn sydyn a
delio gyda sefyllfaoedd heriol fel y maent yn digwydd sy’n gryfder ac yn cyd fynd
gyda’r sgiliau ar gyfer y rôl bresennol.

Glesni Lewis Rheolwr Adnoddau Dynol

Mae Glesni wedi gweithio yn adran Adnoddau Dynol yr Antur ers 2015, ac wedi
cyd-weithio yn agos gydag Uwch Reolwyr, Rheolwyr, staff cefnogol a’r Bwrdd yn
ystod y cyfnod yma. Graddiodd o Brifysgol Glyndŵr gyda MA Rheoli Adnoddau
Dynol yn 2021, ac yn gweithio ar y pryd i fod yn aelod siartredig o’r corff CIPD.  

Er mwyn sicrhau fod Iechyd a Llesiant staff yn ganolbwynt i’r gwaith a’r
gefnogaeth a ddarparwyd, wedi cymhwyso fel Cymhorthydd Cyntaf Iechyd
Meddwl, Ymarferydd I-Act a Hwylusydd Lles

Elain Hughes Rheolwraig Datblygu Busnes 

Graddiodd Elain o Brifysgol Aberystwyth yn 2015 gyda gradd BA Cymraeg
Proffesiynol ac mae wedi gweithio i’r Antur ers 2016. Mae ganddi wybodaeth eang
o Antur Waunfawr gan ei bod wedi bod yn gynorthwyydd personol i Menna ac
wedi gweithio’n agos gyda phob adran; y tîm Rheoli, Uwch Reoli a’r Bwrdd dros y
pum mlynedd diwethaf.

Prif ganolbwynt ei gwaith yn ddiweddar yw rheoli a datblygu prosiectau cyfalaf
Porth yr Aur a’r Sied Werdd. Mae Elain yn bwynt cyswllt i bartneriaethau newydd
ac yn presenoli mewn digwyddiadau, cyfarfodydd a grwpiau ffocws allanol. 




